
46 s. MATTE.

concessu âtru miraculu feua che quellu du prufeta
Giona.

40 Perchè sciccumme Giona u l’è stætu trei giurni e
træ neutte ne a pansa da balenha, cuscì u Figgiu dell’ommu u stâ treì giurni e træ neutte ne u senu da tæra.

41 I ommi de Ninive ne u giurnu du giüdisiu se sulleviàn cuntru questa generasiun e a cundanniàn, perchè
lu han fætu penitensa ne a predicasiun de Giona. Ed
eccu chì ün che u l’è ciü de Giona.

42 A reginha du mezugiurnu se sullevià ne u giurnu du giüdisiu cuntru questa razza d’ ommi e a i cundannià, perchè a l’è vegnüa dall’estremitae da tæra a
sentî a sapiensa de Salomun, e eccu chì ün che u l’è ciü
che Salomun.

43 Oua quandu u spiritu immundu u l’è sciurtìu
dall’ommu, u se ne va atturnu per leughi sciüti sercandu
riposu, e u nû treuva.

44 Allùa u dixe: riturniò in caza mæ de duve sun
sciurtìu, e quandu u gh’è arrivòu u a treuva veua, spassâ
e ben missa.

45 Allùa u va e u piggia sette âtri spiriti pezu de lê,
e gh’intran a abitâla; e l’ürtima cundisiun de quest’ommu a diventa pezu da primma. Cuscì succediâ a questa pescima generasiun.

